
Доколку барате работа, посетете го е-саемот за кариера 
 

Од 27 септември до 1 октомври, повеќе од 30 компании и 11 образовни институции ќе имаат 
свои виртуелни штандови на третиот електронски саем за кариера преку порталот 
www.mojakariera.com.mk.  Националната програма за практикантска работа и вработување 
“Mоја кариера” – која е развиена во рамките на УСАИД Проектот за конкурентност – 
организира онлајн саем, и притоа се очекува учество на повеќе од 3,000 ученици од 
средните училишта, универзитетите и стручните училишта ширум Македонија. 
   
“Електронскиот саем за кариера е иновативен пристап за зголемена интеракција помеѓу 
младите лица кои што бараат работа и потенцијалните работодавачи во Македонија” – рече 
вршителот на должност директор на мисијата на УСАИД, Ерин Пацифик. 
Преку е-саемот за кариера, употребувајќи го порталот, поединци можат да водат онлајн 
разговори со менаџерите на познати компании, како и да добијат пристап до ексклузивни 
огласи за практикантска работа и вработување, виртуелни штандови на бизниси, 
информации за универзитети и стручни училишта, и можности за студентите и лицата кои 
бараат работа да разговараат со практиканти и колеги кои биле вработени по 
завршувањето на практикантската работа. Исто така, студентите ќе имаат можност да 
добијат повратни информации за нивните кратки биографии (CV) и мотивациски писма, да 
добијат повратни информации од искусни менаџери за човечки ресурси во текот на онлајн 
симулации на интервјуа за вработување, и да се пријават за бесплатна обука за пишување 
на CV, подобрување на комуникациските вештини и работна етика. 
 
Компаниите како што се ЕВН, Охридска Банка (Societe Generale Group), Мелон Солушнс, 
Некст Сенс, Еос Матрикс, Сигма СБ и многу други ќе водат онлајн разговори со студентите и 
учениците. Дојранка Анастасовска Цветковска, претставник за човечки ресурси од ЕВН 
Македонија, истакна дека програмата претставува ефективен начин за “ангажирање и 
оценување на потенцијални нови вработени лица” и дека можноста за лесно наоѓање на 
квалификувани млади луѓе е особено привлечна.  Таа додаде дека Моја Кариера нуди 
“извор на високо мотивирани млади луѓе.” 
 

Ова е третиот е-саем на кариера кој се организира од ноември 2009 година. Програмата 
Моја Кариера отпочна во февруари 2009 и преку неа досега се обезбедени повеќе од 1300 
структурирани и организирани места за практикантска работа, од кои 170 беа преточени во 
постојани вработувања.  Во моментов, има повеќе од 7,900 студенти и 380 компании кои се 
регистрирани на порталот.  
 

БЕЛЕШКА ЗА УРЕДНИЦИТЕ:     

Американскиот народ, преку УСАИД, има инвестирано околу 500 милиони американски долари во 
Македонија од 1993. УСАИД спроведува проекти со кои се зголемуваат инвестициите, се отвораат 

работни места, се намалува корупцијата, и се подобрува квалитетот на образованието во 
Македонија. Овие иницијативи ја поддржуваат транзицијата на Македонија кон стабилна демократија 
и успешно интегрирање во Еропската Унија. УСАИД обезбедува економска и хуманитарна помош во 

повеќе од 100 земји. За повеќе информации упатете се на http://macedonia.usaid.gov.  


